
 

 

 

ᑐᓴᕐᑕᐅᑎᑦᓯᒍᑏᑦ ᐊᓪᓚᓯᒪᔪᑎᒍᑦ 

ᐃᓄᓕᒫᓂᒃ ᑐᑭᓯᓂᐊᕐᕕᖃᕐᓂᒥᒃ 
ᐊᑕᓐᓂᐅᕈᑏᑦ ᑐᓂᔨᕕᐅᒍᒪᔪᓄᑦ ᐃᓕᖓᔪᓂᒃ 

ᐃᒪᕐᐱᓕᕆᔨᕐᔪᐊᑯᓪᓗ ᑲᓇᑕᐅᓪᓗ ᐃᒪᕐᐱᒥ ᓴᐳᒻᒥᔨᒃᑯᖏᑕ 

ᑲᑐᑦᔮᖃᖃᑎᒌᑦᓱᑎᒃ ᐃᖃᓗᓐᓂᐊᓂᕐᒥᒃ ᑲᒪᒋᔭᖃᕐᑎᐅᓂᕐᒧᑦ 

ᐸᕐᓇᕈᑎᒋᓯᒪᔭᖏᓐᓄᑦ ᐱᑦᔪᑎᒋᑦᓱᒋᑦ ᑕᕐᕋᐅᑉ ᑭᖑᕐᓚᖏᑦ 
 

 

ᑐᓴᕐᑎᓯᒍᑎ ᐱᑎᑦᓯᒍᑎᐅᕗᖅ ᐁᕆᓕ 16, 2018-ᒥ, ᑐᓴᐅᒪᔭᐅᖁᓪᓗᒋᑦ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ 

ᑲᑎᒪᔨᖏᑦ ᐱᓇᓱᒍᑎᖃᓚᖓᓕᕐᒥᒋᐊᖏᑦ ᐊᓪᓚᓯᒪᔪᑎᒍᑦ ᐃᓄᓕᒫᓂᒃ ᑐᑭᓯᓂᐊᕐᕕᖃᕐᓂᒥᒃ 

ᐃᓱᒪᑦᓴᓯᐅᕈᑎᐅᖁᓪᓗᒋᑦ ᐊᖏᕐᑕᐅᔪᑦᓴᐅᒪᖔᑕ ᐊᓪᓚᓯᒪᔪᖕᖑᑕᐅᔪᑦ ᑲᑐᑦᔮᖃᖃᑎᒌᑦᓱᑎᒃ 

ᐃᖃᓗᓐᓂᐊᓂᕐᒥᒃ ᑲᒪᒋᔭᖃᕐᑎᐅᓂᕐᒧᑦ ᐸᕐᓇᕈᑕᐅᔪᑦ ᑐᓂᔭᐅᑦᓱᑎᒃ ᐃᒪᕐᐱᓕᕆᔨᕐᔪᐊᑯᓐᓄᓗ ᑲᓇᑕᒥᓗ 

ᐃᒪᕐᐱᒥ ᓴᐳᒻᒥᔨᒃᑯᓄᑦ. 

ᑐᑭᓯᓂᐊᕐᓂᐅᑉ ᐱᑦᔪᑎᖏᑦ: ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᒪᓐᑐᐊᔨᒥ ᑲᑎᒪᓂᖃᕐᓱᑎᒃ 

ᑏᓯᒻᐱᕆ 18, 2017-ᖑᑎᓪᓗᒍ ᐃᒪᕐᐱᓕᕆᔨᕐᔪᐊᑯᑦ ᑐᓂᔨᓚᐅᔪᒻᒪᑕ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ 

ᑲᑎᒪᔨᖏᓐᓄᑦ ᐊᑕᓐᓂᐅᕈᑎᒥᓐᓂᒃ ᑐᑭᑖᕈᑎᖃᖁᑦᓱᒋᑦ ᐊᖏᕐᑕᖃᕐᓂᒥᒃ 2017-ᒥ ᑲᑐᑦᔮᖃᖃᑎᒌᑦᓱᑎᒃ 

ᐃᖃᓗᓐᓂᐊᓂᕐᒥᒃ ᑲᒪᒋᔭᖃᕐᑎᐅᓂᕐᒧᑦ ᐸᕐᓇᕈᑕᐅᔪᓂᒃ ᑐᓂᔨᒍᑎᒋᓚᐅᔪᔭᒥᓐᓂᒃ ᐃᓕᖓᑎᓪᓗᒋᑦ ᑕᕐᕋᐅᑉ 

ᑭᖑᕐᓚᖁᑎᖏᑕ ᐊᒻᒪᓗ ᑖᒃᑯᓂᖓ ᐊᓪᓚᓯᒪᔪᓂᒃ ᐃᓇᖐᑎᑦᓯᒍᑎᖃᕈᒪᑦᓱᑎᒃ 2007-ᒥ ᑲᑐᑦᔮᖃᖃᑎᒌᑦᓱᑎᒃ 

ᐃᖃᓗᓐᓂᐊᓂᕐᒥᒃ ᑲᒪᒋᔭᖃᕐᑎᐅᓂᕐᒧᑦ ᐸᕐᓇᕈᑕᐅᓯᒪᖃᑦᑕᓚᐅᔪᔪᓂᒃ. ᑖᒃᑯᐊ ᐊᑕᖏᕐᓱᑎᒃ ᑐᓂᔨᒍᑎᐅᔪᑦ 

ᐅᖃᐅᓯᕐᑕᖏᑦ ᑖᒃᑯᓄᖓ ᐊᓪᓚᑕᑦᑎᓄᑦ ᐅᐃᒍᒋᔭᐅᔪᑦ, ᐃᓚᖃᕐᓱᑎᒃ ᓀᓪᓕᑎᕐᓯᒪᔪᓂᒃ (ᐃᓘᓐᓇᑎᒃ 

ᖃᓪᓗᓈᕐᑎᑑᕐᑐᑦ ᐃᓄᒃᑎᑐᓪᓗ). ᐊᑕᖏᕐᓱᑎᒃ ᑲᑐᑦᔮᖃᖃᑎᒌᑦᓱᑎᒃ ᐃᖃᓗᓐᓂᐊᓂᕐᒥᒃ ᑲᒪᒋᔭᖃᕐᑎᐅᓂᕐᒧᑦ 

ᐸᕐᓇᕈᑎᑦᓴᓕᐊᖑᒪᔪᑦ ᐱᔭᐅᔪᓐᓇᐳᑦ, ᖃᐅᔨᒋᐊᕐᕕᒋᓗᒋᑦ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᐊᑖᓂ 

ᐊᓪᓚᓯᒪᔪᑦ ᖃᐅᔨᒋᐊᕈᑎᒋᓗᒋᑦ. ᐃᓗᓐᓇᖏᑦ ᐊᑕᓐᓂᐅᕈᑎᐅᔪᑦ ᐃᓱᒪᑦᓴᓯᐅᕈᑎᐅᑦᓯᐊᖁᑦᓱᒋᑦ, ᑲᑎᒪᔩᑦ 

ᐊᓪᓚᓯᒪᔪᑎᒍᑦ ᐃᓄᓕᒫᓂᒃ ᑐᑭᓯᓂᐊᕐᕕᖃᕐᓂᒥᒃ ᑐᑭᑖᕈᑎᖃᓚᐅᕐᐳᑦ. 

ᑐᑭᓯᒪᒍᑎᑦᓭᑦ ᐱᑕᖃᕆᐊᓖᑦ: ᑌᒪᓕ ᑲᑎᒪᔨᒃᑯᑦ ᑐᑭᑖᕈᓐᓇᓛᖁᓪᓗᒋᑦ ᑐᑭᑖᕈᑎᖏᑦ ᐃᓚᖃᕐᑎᓗᒋᑦ 

ᐱᐅᓂᕐᐹᓂᒃ ᑐᑭᓯᒪᒍᑎᑦᓴᓂᒃ ᐱᔭᐅᒪᔪᓂᒃ ᓄᓇᕕᒻᒥᐅᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓕᖓᑦᓱᑎᒃ ᓂᕐᔪᑎᓄᑦ 

ᖃᐅᔨᒪᔭᐅᔪᓪᓗ ᐱᔭᐅᒪᑦᓱᑎᒃ ᓱᑯᐃᔦᔩᑦ ᖃᐅᔨᓴᕐᓯᒪᔭᖏᓐᓂᒃ, ᑲᑎᒪᔨᒃᑯᑦ ᐊᑕᓐᓂᐅᐳᑦ ᑐᓂᔨᒍᑎᐅᔪᑦ 

ᐅᖄᕕᖃᕈᑎᐅᖁᑦᓱᒋᑦ ᑲᑐᑦᔮᖃᖃᑎᒌᑦᓱᑎᒃ ᐃᖃᓗᓐᓂᐊᓂᕐᒥᒃ ᑲᒪᒋᔭᖃᕐᑎᐅᓂᕐᒧᑦ ᐸᕐᓇᕈᑎᓕᐅᕐᓯᒪᔪᓄᑦ 

ᖃᖓᑐᐃᓐᓇᓕᒫᖅ ᓈᒻᒪᓈᑦᓯᐊᓕᕈᑎᒃ, ᑲᒃᑯᓄᖕᖓᓕᖓᔪᓂᒃ ᐅᖃᐅᓯᖃᕈᑦᓱᒋᑦ: 

• ᓄᓇᓂᒃ ᐃᓐᓄᐃᓯᒪᓂᕐᓄᑦ ᐱᓇᓱᒍᑕᐅᒪᔪᑦ ᐅᖃᕐᑕᐅᓱᑎᒃ ᐊᕕᑦᑐᓯᒪᓂᕐᓂ 1.3-ᒥᑦ ᑎᑭᑦᓱᒋᑦ 1.7-

ᒦᑦᑐᑦ 

• ᑐᑭᓯᒪᒍᑎᑦᓭᑦ ᐃᓕᖓᔪᑦ ᐃᖃᓗᓕᕆᓂᕐᒥᒃ ᑲᒪᒋᔭᖃᕐᑎᐅᒍᑏᑦ ᓱᓇᐅᓂᖏᓐᓄᑦ 

• ᐊᑑᑎᖃᑦᓯᐊᓛᕐᑐᓂᒃ ᓱᕐᕃᑐᓂᖏᓐᓄᑦ ᑐᑭᓯᒪᔭᐅᑎᑦᓯᒍᑎᑦᓭᑦ ᐱᓪᓗᒋᑦ ᑕᕐᕋᐅᑉ ᑭᖑᕐᓚᖏᑦ ᓲᕐᓗ 



 

 

ᐅᓄᕐᓯᑕᕐᓂᖏᓐᓄᓗ ᐃᑭᓕᐅᒥᔮᕐᓂᖏᓐᓄᓗ ᐱᐅᓯᐅᓲᑦ ᐊᕙᑎᖏᓐᓅᓕᖓᔪᓪᓗ ᐅᕝᕙᓗᓐᓃᑦ 

ᓂᕆᓇᓱᓐᓂᑯᑦ ᐱᐅᓯᕆᓲᖏᓐᓄᑦ 

ᑖᒃᑯᐊ ᐊᓪᓚᓯᒪᔪᑎᒍᑦ ᐃᓄᓕᒫᓂᒃ ᑐᑭᓯᓂᐊᕐᕕᖃᕈᑏᑦ ᑭᖑᓂᐊᒍᑦ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ 

ᑲᑎᒪᔨᖏᑦ ᐃᓱᒪᑦᓴᓯᐅᕈᑎᖃᓛᕐᐳᑦ ᑖᒃᑯᓂᖓ ᐊᑕᓐᓂᐅᕈᑎᖏᓐᓂᒃ ᑲᑐᑦᔮᖃᖃᑎᒌᑦᓱᑎᒃ 

ᐃᖃᓗᓐᓂᐊᓂᕐᒥᒃ ᑲᒪᒋᔭᖃᕐᑎᐅᓂᕐᓄᑦ ᐸᕐᓇᖃᑎᒌᓯᒪᔪᒃᑯᑦ ᐃᓕᖓᑦᓱᑎᒃ ᑕᕐᕋᐅᑉ ᑭᖑᕐᓚᖏᓐᓄᑦ 

ᐱᓂᐊᕐᓂᕆᓛᕐᑕᒥᓐᓂᒃ ᔫᓂᒥ ᑲᑎᒪᓂᖃᓕᕐᒥᒍᑎᒃ. 

ᐊᐅᓚᑕᐅᓂᖃᕐᓱᑎᒃ ᐊᑑᑎᖃᑦᓯᐊᑐᓄᑦ ᑐᓴᕐᑕᐅᑎᑦᓯᑌᓕᒍᑎᓄᓪᓗ ᐅᕝᕙᓗᓐᓃᑦ 

ᐃᕐᐸᑎᑕᐅᒋᐊᖃᖕᖏᓂᖏᑦ ᐃᓱᒫᓗᒍᑕᐅᑎᓪᓗᒋᑦ, ᐃᓘᓐᓇᑎᒃ ᐊᑐᕐᓂᖃᑦᓯᐊᓚᖓᑦᓱᑎᒃ ᑐᓂᔭᐅᔪᑦ 

ᐊᓪᓚᓯᒪᔪᖕᖑᐃᒍᑎᐅᓯᒪᓛᕐᐳᑦ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑕ ᖃᕆᑕᐅᔭᒃᑯᑦ 

ᑕᑯᓇᓱᑦᑕᐅᕕᐊᓐᓂ ᐅᕙᓂ (www.nmrwb.ca); ᑖᒃᑯᐊ ᐊᓪᓚᓯᒪᔪᖕᖑᐃᒍᑎᐅᒪᔪᑦ ᐱᔭᐅᔪᓐᓇᒥᔪᑦ 

ᑐᑦᓯᕌᖑᓗᑎᒃ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᒃᑯᖏᑕ ᐊᓪᓚᕕᖓᓂᑦ (ᑕᑯᒋᐊᕐᓗᒋᑦ ᓯᓚᑎᖏᓪᓗ 

ᐅᖄᓚᐅᑎᖏᓪᓗ ᐅᓇᓂ ᐊᑖᓂ ᐊᓪᓚᓯᒪᔪᑦ). 

ᐱᓇᓱᒐᖃᕐᕕᐅᔪᑦ ᑐᓂᔨᕕᑦᓴᐅᔪᓪᓗ: ᑖᒃᑯᓄᖓ ᑐᑭᓯᓂᐊᕐᓂᒥᒃ ᐱᓇᓱᒍᑎᖃᓕᕐᑐᓄᑦ ᐃᓚᐅᔪᑦ ᐅᑯᓂᖓ 

ᐃᓚᖃᕆᕗᑦ: 

a) ᒪᑭᕝᕕᒃ 

b) The Regional Nunavimmi Umajulirijiit Katujiqatigininga (RNUK) ᐊᖑᕕᒐᒻᒪᕆᒃᑯᑦ 

c) The Local Nunavimmi Umajulirijiit Katujiqatigininga (LNUK) ᐊᖑᕕᒑᐲᑦ 

d) Any Nunavik Inuk 

e) ᑲᓇᑕᐅᑉ ᑲᕙᒪᖓ (ᑲᕙᒪᑐᖃᒃᑯᑦ) 

f) ᓄᓇᕗᑦ ᑲᕙᒪᖓ 

g) ᓄᓇᑦᓯᐊᕗᑦ ᑲᕙᒪᖓ 

h) ᓄᓇᕗᑦ ᑐᖕᖓᕕᒃ 

ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᑫᓪᓚᑐᐃᕗᑦ ᖁᓛᓂ ᐊᓪᓚᓯᒪᔪᓂᒃ ᐱᓇᓱᒐᖃᕐᕕᓂᒃ 

ᐊᓪᓚᓯᒪᔪᖕᖑᐃᒍᑎᖃᖁᑦᓱᒋᑦ ᑐᓂᔨᒍᑎᒥᓐᓂᒃ ᐊᒻᒪᓗ ᐃᓚᐅᑎᑦᓯᓗᑎᒃ ᐊᓪᓚᓯᒪᔪᖕᖑᑕᒥ ᓴᐳᑦᔭᐅᒪᒍᑎᖏᓐᓂᒃ 

ᐃᓕᖓᑦᓱᑎᒃ ᑖᒃᑯᓄᖓ ᐊᑕᓐᓂᐅᕈᑎᓄᑦ ᐊᖏᕐᑕᐅᔪᑦᓴᐅᑎᓪᓗᒋᑦ ᑕᕐᕋᐅᑉ ᑭᖑᕐᓚᖏᓐᓄᑦ 

ᑲᑐᑦᔮᖃᖃᑎᒌᑦᓱᑎᒃ ᐃᖃᓗᓐᓂᐊᓂᕐᓅᓕᖓᔪᓂᒃ ᑲᒪᒋᔭᖃᕐᑎᐅᓂᕐᓄᑦ ᐸᕐᓇᓯᒪᒍᑎᓕᐊᖏᑦ ᑖᒃᑯᐊᓗ 

ᐊᓪᓚᓯᒪᔪᖕᖑᑕᐅᔪᑦ ᑐᓂᓗᒋᑦ ᐅᓐᓄᓴᒃᑯᑦ 5:00-ᖑᓚᐅᕐᑎᓇᒍ ᒣ 16, 2018-ᒥ. 

ᐱᓇᓱᒐᖃᕐᕕᐅᔪᑦ ᐊᓰᑦ ᖁᓛᓂ ᐊᓪᓚᑕᐅᒪᖕᖏᑐᑦ ᐊᓪᓚᓯᒪᔪᖕᖑᐃᒍᑎᖃᕈᓐᓇᒥᔪᑦ ᐊᑕᓐᓂᐅᕈᑎᒥᓐᓂᒃ 

ᐃᓚᐅᑎᑕᐅᔪᒪᓪᓗᑎᒃ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓐᓄᑦ ᑕᒪᓐᓇᓗ ᐱᓂᐊᕐᓂᕆᒍᓐᓇᓱᓂᐅᒃ ᒣ 2, 

2018 ᐅᓪᓗᖓᑕ ᓯᕗᓂᖓᓂ ᐃᓱᒪᑦᓴᓯᐅᕈᑎᑦᓴᐅᑎᓪᓗᒋᑦ. ᐃᓚᐅᓕᕐᑎᑕᐅᓂᐊᕈᑎᒃ ᖁᓛᓂ 

ᐱᓇᓱᒐᖃᕐᕕᐅᓱᑎᒃ ᐊᓪᓚᑕᐅᒪᔪᓄᑦ, ᐱᒐᓱᒍᑎᓕᐅᕐᓯᒪᔪᑦ ᑕᑯᑦᓴᐅᑎᑦᓯᒋᐊᖃᕐᐳᑦ ᑐᕃᓐᓇᕕᐅᓗᑎᒃ 

ᑕᕆᐅᕐᒥᐅᑕᓕᕆᔨᒃᑯᑦ ᑐᑭᑖᖏᓐᓄᑦ ᓱᕐᕋᑕᐅᓂᖃᕐᓂᕆᒐᔭᕐᑕᒥᓐᓂᒃ. ᐃᓘᓐᓇᑎᒃ ᐊᓪᓚᓯᒪᑦᓱᑎᒃ ᑐᓂᔨᒍᑎᐅᔪᑦ 

ᓴᐳᑎᔭᐅᒪᒍᑎᖏᓪᓗ ᐊᓪᓚᓯᒪᔪᑦ ᐊᓪᓚᑕᐅᓯᒪᒋᐊᖃᕐᐳᑦ ᖃᓪᓗᓈᕐᑎᑐᓪᓗ ᐃᓄᒃᑎᑐᓪᓗ 

(ᐊᓪᓚᓯᒪᔪᖕᖑᐃᒍᑎᐅᔪᑦ 10 ᒪᑉᐯᕃᑦ ᐅᖓᑖᓄᑦ ᐊᒥᓲᓂᓖᑦ ᐅᖃᐅᓯᐅᑉ ᐁᑉᐹᓄᑦ 

ᓄᑦᑎᑕᐅᓪᓗᑯᒋᐊᑐᖕᖏᑐᑦ, ᑌᒣᒃᑲᓗᐊᕈᑎᒃ ᓱᓕ ᐃᓚᖃᕆᐊᖃᕐᓱᑎᒃ ᓀᓪᓕᑎᕆᐅᑎᐅᒪᔪᓂᒃ ᐊᓪᓚᓯᒪᔪᓂᒃ 

ᐃᓄᒃᑎᑐᓪᓗ ᖃᓪᓗᓈᕐᑎᑐᓪᓗ). ᑕᒪᒃᑯᐊ ᐱᑕᖃᕆᐊᖃᕐᓂᕃᒍᑎᐅᔪᑦ ᐅᖃᐅᓯᐅᑉ ᐁᑉᐹᓄᑦ ᓄᑦᑎᕆᓂᕐᒥᒃ 

ᐃᓕᖓᖕᖏᓚᑦ ᐃᓄᑑᓇᕐᑎᔪᓄᑦ ᓄᓇᕕᒻᒥᐅᓄᑦ ᐃᓄᑐᐃᓐᓇᓄᑦ. ᑐᓂᔨᒍᑏᑦ ᐊᐅᓪᓚᑎᑕᐅᒍᓐᓇᑐᑦ 

http://www.nmrwb.ca/


 

 

ᖃᕿᑕᐅᔭᑎᒍᑦ ᐊᓪᓚᖃᑦᑕᐅᑎᒍᑎᑎᒍᑦ (ᐱᔭᐅᔪᒪᓂᕐᓭᑦ) ᐅᕝᕙᓘᓐᓃᖅ ᐊᓪᓚᓯᒪᔪᓂᒃ ᓱᑲᑦᑐᑯᕐᑎᓯᒍᑎᑎᒍᑦ 

ᑲᒃᑯᐊ ᑐᕌᕈᑏᑦ ᐊᑐᕐᓗᒋᑦ: 

ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ 

info@nmrwb.ca  

P.O. Box 433, Inukjuak (QC) J0M 1M0 

ᐅᖄᓚᐅᑎᖓ: (819) 254-8667 

ᐊᓪᓚᓯᒪᔪᓂᒃ ᓱᑲᑦᑐᑯᕐᑎᓯᒍᑎᖓ: (819) 254-8816 

 

ᐊᓪᓚᓯᒪᔪᓂᒃ ᑐᓂᔨᒍᑎᐅᔪᓕᒫᓂᒃ ᑎᑭᑕᐅᓂᕋᖃᑦᑕᓚᖓᕗᒍᑦ. ᓱᕐᖁᐃᑐᒥᒃ ᑎᑭᑕᐅᒋᐊᑦᓯ 

ᖃᐅᔨᑎᑦᓯᒋᐊᖃᕐᐳᓯ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᓂᑦ ᐊᓪᓚᑖᑦᓯᓂᒃ ᖃᕆᑕᐅᔭᑎᒍᑦ ᐊᓪᓚᖃᑦᑕᐅᑎᒍᑎᒃᑯᑦ 

ᐅᕝᕙᓘᓐᓃᑦ ᐅᖄᓚᐅᑎᒃᑯᑦ ᐱᔭᕇᕐᓯᒪᑦᓯᐊᓱᑎᒃ ᐊᓪᓚᓯᒪᑦᓯᐊᓱᑎᒃᓗ ᐊᑦᔨᖏᑦ ᓱᑲᑦᑐᑰᕐᑎᓯᒍᑎᒃᑰᓱᑎᒃ 

ᑎᑭᑎᑕᐅᔪᑦ ᑎᑭᑦᓯᐊᕆᐊᖏᑦ. 

ᑐᑭᓯᒪᔭᐅᒋᐊᓖᑦ ᐅᐃᒍᖏᑦ: ᑐᑭᓯᒋᐊᒃᑲᓂᕆᐊᖃᕈᕕᑦ ᐱᑦᔪᑎᖃᕐᓗᑎᒃ ᑐᑭᓯᐊᕐᓂᐅᔪᓂᒃ ᐅᕝᕙᓘᓐᓃᑦ 

ᑐᓂᔨᒍᑎᑎᓐᓂᒃ ᐊᓪᓚᓯᒪᔪᖕᖑᐃᒍᑎᑎᓐᓂᒃ, ᐱᒍᒪᓐᓂᕈᕕᓪᓗᓃᑦ ᐊᓯᖏᓐᓂ ᑕᒪᑐᒧᖕᖓᓕᖓᑦᓱᑎᒃ 

ᐊᓪᓚᓯᒪᔪᖕᖑᑕᐅᒪᔪᓂᒃ, ᐅᕝᕙᓗᓐᓃᑦ ᑐᑭᓯᑎᑕᐅᒍᑎᖃᕈᒪᓐᓂᕈᕕᑦ ᓄᓇᕕᒻᒥ ᐃᒪᕐᐱᓕᕆᔨᕐᔪᐊᑯᑦ ᑲᑎᒪᔨᖏᑕ 

ᑐᑭᓯᓂᐊᕐᓂᖃᕐᓂᓂᒃ ᐱᕙᓪᓕᐊᑎᑦᓯᒍᑎᒋᓲᖏᓐᓂᒃ, ᖃᐅᔨᒋᐊᕐᕕᖃᕐᑐᓴᐅᕗᑎᑦ ᑲᑎᒪᔨᓂᒃ ᖁᓛᓂ 

ᓯᓚᑎᑦᓴᖏᓪᓗ ᐅᖄᓚᐅᑎᖏᓪᓗ ᐊᑐᕐᓗᒋᑦ. 

mailto:kbretonhoneyman@nmrwb.ca

